ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

1. Կարգավորման ենթակա խնդիրը և իրավական ակտի ընդունման աանհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է ՀՀ պետական եկամուտների կոմիտեի (այսուհետ՝ Կոմիտե) մաքսային ծառայության համար սերվերային համակարգի (Սերվերներ և տվյալների պահոցներ) ձեռքբերման անհրաժեշտությամբ։
2. Ընթացիկ իրավիճակը.
	Կոմիտեի մաքսային համակարգերի համար նախատեսված սերվերային միջավայրը, որպես մեկ ամբողջական համակարգ, ձեռք է բերվել 2016 թվականին և այժմ համարվում է ոչ արդիական։ Համաձայն արտադրողի կողմից հայտարարված տեղեկատվության՝ 2026 թվականից համակարգը դուրս է մնալու սպասարկումից։ Առկա սերվերային միջավայրի համար այլևս հնարավոր չի լինի ձեռք բերել լիցենզիա կամ հետագայում իրականացնել ընդլայնում, ուստի այն համարվում է շատ ռիսկային։
Հաշվի առնելով մաքսային համակարգերի կարևորությունն ու դերը՝ հարկավոր է ձեռք բերել նոր, ամբողջական սերվերային համակարգ (սերվերներ և տվյալների պահոցներ), որը լիովին կփոխարինի նախորդ տասը տարիներին շահագործված համակարգին։ Նոր համակարգը կունենա ավելի հզոր ռեսուրսներ և բարձր սպասարկման մակարդակ: 
Սերվերային համակարգի ձեռքբերման N ՀՀ ՊԵԿ-ԷԱՃԱՊՁԲ-2025/6 ծածկագրով գնման գործընթացի շրջանակներում hաղթող է ճանաչվել «ԴՈՔՍ ՔՈՄՊՅՈՒՏՐ» ՍՊԸ-ն՝ առաջարկելով 660.0 մլն դրամ (ներառյալ ԱԱՀ): 

3. Կարգավորման նպատակը.

Նախագծով առաջարկվում է ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում Կոմիտեին հատկացնել 660.0 մլն դրամ:
[bookmark: _GoBack]Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
Ապահովված կլինի Կոմիտեի մաքսային համակարգերի հետագա 10 տարիների ընթացքում անխափան աշխատանքը, շահագործումը և անհրաժեշտության դեպքում ընդլայնելու հնարավորությունը։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ Կառավարության 2021 թվականի նոյեմբերի 18-ի թիվ 1902-Լ որոշում։ 
Հավելված 1, կետ 1.8՝ «Էլեկտրոնային կառավարման համակարգերի հնարավորությունների հզորացում և կատարելագործում»։

6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

